
 

 

SLUŽBENI              OPĆINE 
GLASNIK                 BREZA 
 

Godina XX     Broj: 8.                                                       Breza, 01.10.2019. godine 
Bosna i Hercegovina 

Federacija Bosne i Hercegovine 
Zeničko-dobojski kanton 

                                                                           OPĆINA BREZA 
                                                                           Općinsko vijeće 
 

Na osnovu člana 42. stav 1. Zakona o prostornom uređenju i građenju („Službene 
novine ZE – DO kantona“, broj: 1/14 i 4/16) i  člana 19. tačka 5. Statuta Općine Breza 
(„Službeni glasnik Općine Breza“ broj 8/09 – Prečišćeni tekst), Općinsko vijeće Breza na 
sjednici održanoj dana 25.09.2019.godine, donosi :  
 

 O D L U K U 
o Izmjenama i dopunama  Odluke o pristupanju izradi  Regulacionog plana „POLJICE“ 
Odluka o Pristupanju  izradi Regulacionog plana “Poljice” , broj: 01/1-02-1052/17 od 

26.04.2017.god., objavljena u Službenom glasniku općine Breza broj : 4/17, mijenja se i 
dopunjava kako slijedi. 

Član 1. 
  Član 2 se mijenja i glasi: 

  „Regulacioni plan radi se, na osnovu Izmjena i dopuna Urbanističkog plana grada 
Breza sa prigradskim naseljima za period do 2020, za građevinsko zemljište   u naselju 
Mahala uokvireno regionalnom cestom na istoku i  lokalnom cestom Smailbegovići-LP-Breza,  
označenom kao k.č 1881 k.o. Mahala, na jugoistoku i sjeveroistoku, kako je prikazano na 
karti u prilogu ove Odluke. 

Član 2. 

            U članu 3.,  broj: “5” zamjenjuje se  brojem:”10”. 

 
 Član 3. 

U  članu 4. u stavu 2. dodaje se pet novih tačaka,  9 – 14 ,koje glase: 
 
9. Maksimalno poštovati postojeću parcelaciju zemljišta i pravac prostiranja parcela, te 
planirati prirodnu, usklađenu sa terenom, mrežu saobračajnica, unutar kojih se formiraju  
lijepi stambeno-poslovni blokovi. 

10. Unutar stambeno poslovne zone, na njenom sjevernom dijelu, koji graniči  sa postojećom 
zonom individualne stambene gradnje, planirati takođe pojas individualne stambene 
izgradnje, poštujući postojeću parcelaciju zemljišta, tako da sa postojećom zonom čini 
jedinstveni, lijepo uređeni blok . 

11. U zoni male privrede detaljnije precizirati  i ograničiti djelatnost privrednih  objekata,  tako 
da ni na koji način ne narušavaju  funkciju  stanovanja u okruženju. 

12. Sadržaje centraliteta u najvećoj mogućoj mjeri planirati unutar individualnih stambeno-
poslovnih zgrada, (poštujući lične poslovne  inicijative, samozapošljavanje,  poduzetništvo, 
obrte i  porodični biznis kao osovinu privrednog razvoja) 

13. Fleksibilnije posmatrati gustinu naseljenosti utvrđenu Urbanističkim planom 
                                                  

Član 4. 
U  članu 5. u stavu 2.  broj: „90“, zamjenjuje se brojem: „180“.  

            
                                                         Član 5. 
Ova Odluka stupa na snagu danom objavljivanja u „Službenom glasniku Općine 

Breza”. 
 

 
Broj: 01/1-02-2274/19                          PREDSJEDAVAJUĆI 
Breza, 25.09.2019. godine                   Općinskog vijeća 
                    Memsud Kadrić, s.r. 

 
Bosna i Hercegovina 

Federacija Bosne i Hercegovine 
Zeničko-Dobojski Kanton 

OPĆINA BREZA 
Općinsko vijeće 

 

Na osnovu člana 42. stav 1. Zakona o prostornom uređenju i građenju („Službene 
novine ZE – DO kantona“, broj: 1/14 i 4/16) i  člana 19. tačka 5. Statuta Općine Breza 
(„Službeni glasnik Općine Breza“ broj 8/09 – Prečišćeni tekst), Općinsko vijeće Breza na 
redovnoj sjednici održanoj dana 25.09.2019.godine, donosi :  
  

   O D L U K U 
o pristupanju izradi Zoning plana Resort naselja Erići 

 
Član 1. 

Općina Breza pristupa izradi Zoning plana za resort naselja Erići (u daljem tekstu 
Plan). 

Područje za koje će se izvršiti  izrada Plana, u skladu sa ovom Odlukom, obuhvata 
planirana resort/turistička naselja Erići I, Erići II, Erići III i Erići IV, koja su predviđena  
Izmjenama i dopunama Prostornog plana općine Breza, a prikazana  u grafičkom prilogu broj 
1., koji je sastavni dio ove Odluke. 

 
Član 2. 

Površina obuhvata, za koji će se izvršiti izrada Plana iz člana 1. ove Odluke,  iznosi 
5,27 ha (hektara). 

Član 3. 
Izrada Plana iz člana 1. ove Odluke vršit će se na osnovu Izmjena i dopuna 

Prostornog plana općine Breza za period do 2029. godine.  

Član 4. 
Plan iz člana 1. ove Odluke donosi se sa rokom važenja na period od 10 godina. 

 
.Član 5. 

Ovom Odlukom propisuju se smjernice  za izradu Plana, i to: 
 

1. Plan izraditi u skladu sa odredbama Zakona o prostornom uređenju i građenju ZE-DO 
kantona  i Uredbi o jedinstvenoj metodologiji za izradu prostornih planskih dokumenata 
(«Sl.novine Federacije BiH», br. 63/04, 50/07 i 84/10), te drugim propisima iz posebnih  
oblasti relevantnih za planiranje i uređenje prostora  ( saobraćaj, snabdjevanje vodom i 
energijom, telekomunikacija i dr.) 

2. Pri izradi Plana obavezno voditi računa o javnom interesu i opštim i posebnim 
ciljevima prostornog razvoja, utvrđenim u  Izmjenama i dopunama Prostornog plana 
općine Breza za period do 2029 godine. 

 
3. Osigurati usaglašenost Plana sa planskim dokumentima šireg područja , odnosno  uz 

saglasnost sa važećim Izmjenama i dopunama Prostornog  plana općine Breza, za 
period do 2029. godine. 

4. Sastavni dio Plana mora biti  Elaborat o inženjersko-geološkim i geotehničkim 
osobinama terena. 

5. Na bazi izvršenog geodetskog snimanja, ocjene postojećeg stanja prostora i 
infrastrukture u okruženju obuhvata Plana, dati kvalitetna rješenja saobraćajne i 
komunalne infrastukture, uz brižljiv odnos prema susjednim naseljima, dobrima  i 
prirodi, koji se ni na koji način ne smiju ugroziti. 

6. U planiranju rješenja infrastrukturnih sistema naglasiti  obnovljive izvore energije.  

7. Za sve planirane kapacitete utvrditi obavezu primjene najboljih raspoloživih 
tehnologija, kako bi emisije u okoliš bile svedene na minimalne veličine 

8. Saobraćajna mreža planiranih naselja u  obuhvatu Plana mora biti  pravilno povezana 
sa saobraćajnicama višeg ranga, tako da je potrebno  planirati rekonstrukciju 
postojećih te izgradnju novih trasa  saobraćajnica, kako bi se planirano područje 
uvezalo u postojeću putnu infrastrukturu, ne remeteći saobraćaj unutar susjednih 
naselja.  

9. Prilikom izrade Plana obavezno poštovati i primjeniti  urbanističko-tehničke uslove za 
izgradnju resort /turističkih naselja, propisanih Odlukom o provođenju Izmjena i 
dopuna Prostornog plana općine Breza za period do 2029 godine. 

 
Član 6. 

Postupak pripreme, izrade i usvajanja  Plana provest će se u svemu u skladu sa  
Zakonom  o prostornom uređenju i građenju ZDK („Službene novine ZDK“, broj: 1/14 i 4/16) i 
Uredbom  o jedinstvenoj metodologiji za izradu planskih dokumenata. («Sl.novine Federacije 
BiH», brojevi 63/04, 50/07 i 84/10)  

Član 7. 
Sredstva za izradu Plana osigurava  Investitor koji će graditi resort/turističko naselje, 

prema ovoj Odluci. 
Član 8. 

Nosilac pripreme Plana je Općinski načelnik, putem nadležne službe za upravu- 
Službe za prostorno uređenje, zaštitu okolice, geodetske i imovinsko- pravne poslove Općine 
Breza. 

Član 9. 
Izbor nosioca izrade Plana izvršit će se u skladu sa Zakonom o javnim nabavkama 

BiH („Službeni glasnik BiH“, broj: 39/14) 
Član 10. 

Subjekti planiranja izrade Plana su: Općinsko vijeće, mjesne zajednice, vlasnici 
nekretnina u obuhvatu plana, distributivne komunalne organizacije, udruženja građana. 
 

                                                          Član 11. 
 
Stupanjem  na snagu ove Odluke, prestaju da važe  Odluka o pristupanju izradi 

regulacionog plana  za resort/turističko naselje Erići I, broj 01/1-02-1816/18 od 27.06.2018. 
godine, i Odluka o pristupanju izradi regulacionog plana   za resort/turistička naselja Erići II, 

Erići III i Erići IV, broj 01/1-02-1816/18 od 27.06.2018. godine, objavljene u Službenom 
glasniku općine Breza broj 7/18.                

                                                    Član 12. 
 
Ova Odluka stupa na snagu danom objavljivanja u Službenom glasniku Općine Breza. 

 
Broj: 01/1-02-2275/19                                   PREDSJEDAVAJUĆI 
Breza, 25.09.2019. godine                                      Općinskog vijeća 
                              Memsud Kadrić, s.r. 

                                                                                              
Bosna i Hercegovina 

Federacija Bosne i Hercegovine 
Zeničko-Dobojski Kanton 

OPĆINA BREZA 
Općinsko vijeće 

 

Na osnovu člana  363 stav 1. Zakona o stvarnim pravima Federacije  BiH ("Službene 
novine Federacije BiH", broj: 66/13 i 100/13), člana 13. stav 2. tačka 5. Zakona o principima 
lokalne samouprave („Službene novine Federacije BiH“, broj: 49/06 i 51/09), člana 3., 5., i 10. 
Pravilnika o postupku javnog konkursa za raspolaganje nekretninama u vlasništvu Federacije 
BiH, kantona, općina i gradova („Službene novine Federacije BiH, broj: 17/14), člana 8. 
Odluke o građevinskom zemljištu („Službeni glasnik Općine Breza“, broj: 6/17 i 1/19) i člana 
19. tačka 7. i člana 101. stav 3. Statuta Općine Breza – Prečišćeni tekst ("Službeni glasnik 
Općine Breza", broj: 8/09), Općinsko vijeće Breza na sjednici održanoj dana 25.09.2019. 
godine, d o n o s i  

O D L U K U 
o uvjetima, načinu i postupku ponovne prodaje neizgrađenog gradskog građevinskog 

zemljišta u vlasništvu Općine Breza, putem javnog nadmetanja – licitacije,  
u svrhu izgradnje stambeno-poslovnih objekata 

 
     Član 1. 

Odobrava se ponovna prodaja neizgrađenog gradskog građevinskog zemljišta (u 
daljem tekstu nekretnina) u vlasništvu Općine Breza, radi izgradnje tri (3) stambeno-poslovna 
objekta, a koje je označeno kao: 

 
NEKRETNINA br. 1. 
 
-  k.č. broj: 744/49, zv. „Bosanska; Dvorište“, u površini od 529 m2, upisana u 

Zemljišnoknjižni uložak broj: 437 k.o. Breza, kao vlasništvo Općine Breza sa dijelom 1/1, 
upisana i u Posjedovni list broj: 137 k.o. Breza, posjednik Općina Breza  sa dijelom 1/1, 

 
NEKRETNINA br. 2.   
 
-  k.č. broj: 744/50, zv. „Bosanska; Dvorište,“ u površini od 456 m2, upisana u 

Zemljišnoknjižni uložak broj: 437 k.o. Breza, kao vlasništvo Općine Breza sa dijelom 1/1, 
upisana i u  Posjedovni list broj: 137 k.o. Breza, posjednik Općina Breza sa dijelom 1/1,  

 
NEKRETNINA br. 3. 
 
- k.č. broj: 744/51, zv. „Bosanska; Dvorište“, u površini od 542 m2, upisana u 

Zemljišnoknjižni uložak broj: 437 k.o. Breza, kao vlasništvo Općine Breza sa dijelom 1/1, 
upisana i u Posjedovni list list broj: 137 k.o. Breza, posjednik Općina Breza sa dijelom 1/1, 

Član 2. 
 Nekretnine iz člana 1. ove Odluke,  prodaju se u svrhu izgradnje tri stambeno – 

poslovna objekta, a  koji će se graditi prema urbanističko – tehničkim uslovima, koji su 
utvrđeni rješenjima Službe za prostorno uređenje, zaštitu okolice, geodetske i imovinsko-
pravne poslove Općine Breza, o načelnoj urbanističkoj saglasnosti, broj: 04/1-4-23-1253/18 
od 05.11.2018. godine, 04/1-4-23-1252/18 od 06.11.2018. godine i 04/1-4-23-1251/18 od 
06.11.2018. godine i to: 

- horizontalni gabarit objekta: 12,00 m x 20,00 m 
- spratnost: podrum + prizemlje + 3 sprata 

            - sadržaj: prizemlje – poslovni prostori (iskljućivo za djelatnosti koje nemaju negativan 
uticaj na stanovanje i ne ugrožavaju životnu sredinu), etaže: stanovanje; podrum: ostave, 
dvonamjensko sklonište.  

Član 3. 
 

Nekretnine iz člana 1. ove Odluke prodaju se pojedinačno. 
 
Prodaja nekretnina iz člana 1. ove Odluke, vršit će se na osnovu javnog nadmetanja – 

licitacije. 
Daje se ovlaštenje Općinskom načelniku da objavi Javni oglas o prodaji nekretnina 

putem javnog nadmetanja - licitacije,  u svrhu izgradnje stambeno-poslovnih objekata. 
 
Javni oglas o prodaji nekretnina putem javnog nadmetanja – licitacije, objavit će se u 

jednim dnevnim novinama, koje se distribuiraju na području Federacije BiH,  na web stranici 
Općine Breza i na Oglasnoj ploči Općine Breza. 

 
Javni oglas mora biti objavljen najmanje 15 (petnaest) dana prije dana određenog za 

dan licitacije. 
Član 4. 

 
Početna prodajna cijena po kojoj će se vršiti javno nadmetanje–licitacija za prodaju 

nekretnina iz člana 1. ove Odluke, utvrđena je na osnovu Nalaza i mišljenja, stalnog sudskog 
vještaka za oblast građevine Krešimira Filipovića dipl. ing. građ., iz Sarajeva, od 20.05.2019. 
godine, a kako slijedi: 

 
- za nekretninu pod rednim brojem 1., označenu kao k.č. br. 744/49 k.o. Breza, za 1 
m2 iznosi 135,00 KM, odnosno za površinu od 529 m2  iznosi 71.415,00 KM  
 
- za nekretninu pod rednim brojem 2., označenu kao k.č. br. 744/50 k.o. Breza, za 1 
m2 iznosi 135,00 KM, odnosno za površinu od 456 m2 iznosi 61.560,00 KM 
 
- za nekretninu pod rednim brojem 3., označenu kao k.č. br. 744/51 k.o. Breza, za 1 
m2  iznosi 135,00 KM, odnosno za površinu od  542 m2 iznosi 73.170,00 KM. 
 

Član 5. 
 
Javno nadmetanje – licitaciju  provest će Komisija za sprovođenje javnog nadmetanja 

– licitacije, koju će imenovati rješenjem  Općinski načelnik. 
Komisiju će sačinjavati predsjednik i dva člana, koji imaju zamjenike. 

Član 6. 
 
Za učestvovanje u postupku javnog nadmetanja – licitacije, zainteresovana lica dužna 

su na račun Općine Breza, položiti kaparu u iznosu od 10% od od početne prodajne cijene 
nekretnina i to: 

- za nekretninu pod rednim brojem 1., označenu kao k.č. br. 744/49 k.o. Breza,  
7.141,50 KM 

- za nekretninu pod rednim brojem 2., označenu kao k.č. br. 744/50 k.o. Breza,    
6.156,00 KM 

- za nekretninu pod rednim brojem 3., označenu kao k.č. br. 744/51 k.o. Breza,  
7.317,00 KM 

Član 7. 
 

Mjesto i vrijeme održavanja javnog nadmetanja – licitacije, način prijave,  
dokumentacija koja je potrebna za sudjelovanje u postupku licitacije, razgledanje nekretnina, 
dokumentacija   i drugi podaci za provođenje javnog nadmetanja – licitacije, odredit će se 
Javnim oglasom. 

Član 8. 
 
Daje se ovlaštenje Općinskom načelniku  da po okončanju postupka licitacije sa 

najpovoljnijim ponuđačima zaključi kupoprodajni ugovor koji će biti u formi notarski obrađene 
isprave i kojim će se regulisati međusobna prava i obaveze ugovornih strana. 

 
Kupoprodajni ugovor Općinski načelnik će zaključiti sa najpovoljnijim ponuđačima 

nakon pribavljenog mišljenja Općinskog pravobranilaštva Breza. 
 
Najpovoljniji ponuđači dužni su  kupoprodajnu cijenu, umanjenu za iznos kapare, 

uplatiti na račun Općine Breza, prije zaključenja kupoprodajnog ugovora u roku od 15 dana 
od dana okončanog postupka javnog nadmetanja - licitacije. 

 
Ugovor o kupoprodaji ima se potpisati u roku od 30 dana od okončanja postupka 

licitacije. 
Ukoliko najpovoljniji ponuđač ne izvrši plaćanje u roku iz stava 3. ovog člana smatrat 

će se da je odustao od kupovine nekretnine, te gubi pravo na povrat kapare. 
 

Član 9. 
 

Ukoliko ne uspije ni ponovljena licitacija, smatrat će se da je javno nadmetanje 
bezuspješno. 

U slučaju iz stava 1. ovog člana, raspolaganje (prodaja) nekretnina iz člana 1. ove 
Odluke može se izvršiti neposrednom pogodbom, s tim što cijena nekretnine koja se prodaje, 
ne može biti niža od tržišne cijene te nekretnine. 

 
Član 10. 

 
Nakon kompletno okončanog postupka prodaje neizgrađenog gradskog građevinskog 

zemljišta iz člana 1. ove Odluke, Općinski načelnik obavezan je pisanom informacijom, 
upoznati Općinsko vijeće o rezultatu Javnog oglasa o prodaji neizgrađenog gradskog 
građevinskog zemljišta. 

Član 11. 
 

Stupanjem na snagu ove Odluke, prestaje važiti Odluka Općinskog vijeća Breza o 
uvjetima, načinu i postupku prodaje neizgrađenog gradskog građevinskog zemljišta u 
vlasništvu Općine Breza, putem javnog nadmetanja – licitacije, broj: 01/1-02-1256/19 od 
29.05.2019. godine. 

 
Član 12. 

 
 Ova Odluka stupa na snagu  danom objavljivanja u u "Službenom glasniku Općine 
Breza".  
 
 
Broj: 01/1-02-2272/19                                                                             PREDSJEDAVAJUĆI 
Breza, 25.09.2019. godine                                                                         Općinskog vijeća   
                                                                                                                 Memsud Kadrić, s.r. 

   
Bosna i Hercegovina 

Federacija Bosne i Hercegovine 
Zeničko-dobojski kanton 

OPĆINA BREZA 
Općinsko vijeće 

Broj: 01/1-02-2288/19 
Breza, 25.09.2019. 

 
Na osnovu člana 115. stav 3. Statuta Općine Breza (“Službeni glasnik Općine Breza”, 

broj: 8/09 – Prečišćeni tekst) prilikom razmatranja Izvještaja o izvršenju Budžeta Općine 
Breza za period 01.01.2019-30.06.2019., Općinsko vijeće Općine Breza na sjednici održanoj 
dana  25.09.2019. godine, d o n o s i 

 
Z A K LJ U Č A K 

 
 

I 
 
      USVAJA SE Izvještaj o izvršenju Budžeta Općine Breza za period 01.01.2019-
30.06.2019. 
 
 

II 
 
 Zaključak objaviti u „Službenom glasniku Općine Breza“. 
 
 
Dostavljeno:                              PREDSJEDAVAJUĆI 
1x Općinski načelnik,                                                 Općinskog vijeća  
1x Služba za fin.insp.poslove i opću upravu                 Kadrić Memsud, s.r. 
1x Evidencija 
1x a/a 

Bosna i Hercegovina 
Federacija Bosne i Hercegovine 

Zeničko-dobojski kanton 
OPĆINA BREZA 
Općinsko vijeće 

Broj: 01/1-02-2277/19 
Breza, 25.09.2019.godine 

 
 Na osnovu člana 115. stav 3. Statuta Općine Breza (“Službeni glasnik Općine Breza”, 
broj: 8/09 – Prečišćeni tekst) prilikom razmatranja Finansijskog plana Općinske izborne 
komije Breza za 2020 godinu, Općinsko vijeće Breza na sjednici održanoj dana 
25.09.2019.godine, d o n o s i 
 
  

Z A K LJ U Č A K 
 
 

I 
 
 DAJE SE SAGLASNOST na finansijski plan Općinske izborne komisije Breza  za 
2020. godinu.  
 

II 
 

U Budžetu Općine Breza za 2020. godinu planirati novčana sredstva shodno 
Finansijskom planu Općinske izborne komisije Breza za 2020. godinu. 

 
III 
 

 Sastavni dio ovog zaključka je Finansijski  plan Općinske  izborne komisije Breza za 
2020.godinu. 
 
 

IV 
 

   Zaključak objaviti u „Službenom glasniku Općine Breza“.  
 
 
 
 
 
DOSTAVLJENO         PREDSJEDAVAJUĆI 
1x Općinska izborna komisija                                           Općinskog vijeća  
1x Centralna izborna komisija BiH                  Kadrić Memsud, s.r. 
1x Općinski načelnik 
1x Služba za fin.insp.poslove i opću upravu 
1x Evidencija 
1x a/a  

Bosna i Hercegovina 
Federacija Bosne i Hercegovine 

Zeničko-dobojski kanton 
Općina Breza 

Općinska izborna komisija 
Broj: 01-03-10/19 

Breza, 18.09.2019. godine 
 

 Na osnovu člana 1.2a i člana 2.13. Izbornog zakona Bosne i Hercegovine („Službeni 
glasnik BiH“, br. 23/01, 7/02, 9/02, 20/02, 25/02, 52/04, 25/05, 52/05, 77/05, 11/06, 24/06, 
32/07, 33/08, 37/08, 32/10, 18/13, 7/14, 31/16), izborna komisija osnovne izborne jedinice 
117A-Breza, na sjednici održanoj 18.09.2019.godine usvojila je: 
 

FINANSIJSKI PLAN 
 IZBORNE KOMISIJE OSNOVNE IZBORNE JEDINICE 117A-BREZA 

ZA 2020. GODINU 
 
1. Naknade i materijalni troškovi izborne komisije 
 
Naknada za rad predsjednika izborne komisije                                   3.900,00 KM 
Naknada za rad članova izborne komisije                                            7.800,00KM 
                                                                                 Neto iznos:        11.700,00 KM  
                                                                                 Doprinosi:            3.510,00 KM 
                                                                                 Bruto iznos:     15.210,00 KM 
                                                                                 
2. Naknade i materijalni troškovi biračkih odbora      
2.1. Naknade predsjednicima biračkih odbora (redovna biračka mjesta) 
- predsjednici biračkih mjesta 17 x 110 KM                                                1.870,00 KM 
- članovi biračkih odbora         68 x 80 KM                                                5.440,00 KM                                   
- zamjenici predsjednika biračkih odbora 17 x 60 KM                               1.020,00 KM 
- zamjenici članova biračkih odbora 68 x 30 KM                                       2.040,00 KM 

                                                                     Neto iznos:                        10.370,00 KM 
                                                                      Doprinosi:                          3.111,00 KM 
                                                                 Bruto iznos:                        13.481,00 KM 

 
2.2. Biračko mjesto za glasanje u odsustvu i mobilni tim x2 
- predsjednici biračkih odbora 3 x 80 KM                                                           240 KM 
- članovi biračkih odbora 6 x 60 KM                                                                   360 KM 
- zamjenici predsjednika biračkih odbora 3 x 40 KM                                          120 KM 
- zamjenici članova biračkih odbora 6 x 20 KM                                                  120 KM 
                                                                                    Neto iznos:                     740 KM 
                                                                                    Doprinosi:                       252 KM 
                                                                                    Bruto iznos:          1.092,00 KM  
 
UKUPNO OIK I BIRAČKI ODBORI 
                                                                                   Neto iznos:            22.810,00 KM 
                                                                                   Doprinosi:                6.843,00 KM 
                                                                                 Bruto iznos:           29.653,00 KM 
 
 
3.  Ostali troškovi OIK i biračkih odbora 
Dnevnice za prisustvovanje obaveznim edukacijama   
koje organizuje Centralna izborna komisija BiH                                               0,00  KM 

Troškovi goriva za rad na terenu                                                                  200,00  KM 
Troškovi skladištenja izbornog materijala                                                        0,00  KM   
Nabavka neophodne opreme                                                                           0,00  KM 
Naknada za korištenje privatnih mobitela 
20 (predsjednici biračkih odbora) x 20 KM dopuna kredita                           400,00 KM                                                                                               
Kancelarijski materijal                                                                                   300,00 KM 
                                                                                                     Ukupno:  900,00 KM    
4.  Uređivanje biračkih mjesta 
     - krečenje po potrebi određenih biračkih mjesta                                      200,00 KM 

Ukupno: 200,00KM 
  
5. Zakup privatnog prostora za lokacije biračkih mjesta                        700,00 KM 
6. Zakup prostora za održavanje obuke                                                       0,00 KM   
7. Troškovi informisanja 
Štampanje plakata o biračkim mjestima                                                       100,00 KM          
Oglašavanje o procesu izlaganja privremenih   
biračkih spiskova, određivanje biračke opcije raseljenih lica                    150,00 KM    
Potrebe oglašavanja izborne komisije putem javnih medija 
(radio, televizija, štampani mediji)                                                                150,00 KM 
 
                                                                                                 Ukupno:   1.100,00 KM 
8. Naknada povremeno angažovanim izvršiocima 
(poslovi primopredaje izbornog materijala, stručna lica koja  
pružaju ispomoć izbornoj komisiji za izvršenje izbornih aktivnosti)   
                                                                              Ukupno bruto iznos:  3.500,00KM 
 
9. Nepredviđeni troškovi u visini od 3% od ukupno planiranih sredstava               
                                                                                                  Ukupno:  1.060,59 KM 
 
 
Za realizaciju Lokalnih izbora 2020. godine potrebno je u budžetu Općine Breza 
planirati novčana sredstva u ukupnom iznosu od 36.413,59 KM.                                                                                         
 
 Na osnovu iskazanih potreba za provođenje izbora potrebno je da Općinsko vijeće da 
saglasnost na ovaj finansijski plan kako bi Općinski načelnik prilikom izrade Budžeta Općine 
Breza za 2020. godinu mogao planirati budžetsku stavku Izbori 2020. u naprijed navedenom 
iznosu. 
 
 
DOSTAVLJENO:                                                      PREDSJEDNIK OPĆINSKE 
                                                                                                IZBORNE KOMISIJE 
1x Općinskom vijeću                                                                Safet Zahirović, s.r.              
1x CIK BiH 
1X Općinski načelnik 
1x  Arhiva 

Bosna i Hercegovina 
Federacija Bosne i Hercegovine 

Zeničko-dobojski kanton 
OPĆINA BREZA 
Općinsko vijeće 

Broj: 01/1-02-2267/19 
Breza, 25.09.2019. 

Na osnovu člana 115. stav 3. Statuta Općine Breza (“Službeni glasnik Općine Breza”, 
broj: 8/09 – Prečišćeni tekst) prilikom razmatranja Izvještaja o udruženju građana sa 
finansijskim izvještajem za period 01.01.2019.-30.06.2019. godine koja se finansiraju iz 
Budžeta Općine Breza, Općinsko vijeće Općine Breza na sjednici održanoj dana  
25.09.2019. godine, d o n o s i 

Z A K LJ U Č A K 
 

I 
      USVAJA SE Izvještaj o udruženju građana sa finansijskim izvještajem za period 
01.01.2019.-30.06.2019. godine koja se finansiraju iz Budžeta Općine Breza. 
 

II 
 Zaključak objaviti u „Službenom glasniku Općine Breza“. 
 
Dostavljeno                                        PREDSJEDAVAJUĆI 
                                                                                                  Općinskog vijeća  
1x Služba za fin.insp.poslove i opću upravu                       Kadrić Memsud, s.r. 
1x Evidencija 
1x a/a                                                        

     
Bosna i Hercegovina 

Federacija Bosne i Hercegovine 
Zeničko-dobojski kanton 

OPĆINA BREZA 
Općinsko vijeće 

Broj: 01/1-02-2266/19 
Breza, 25.09.2019. 

 
Na osnovu člana 115. stav 3. Statuta Općine Breza (“Službeni glasnik Općine Breza”, 

broj: 8/09 – Prečišćeni tekst) prilikom razmatranja Izvještaja o održanoj manifestaciji 
„Bazenijada 2019“, zajedno sa finansijskim izvještajem, Općinsko vijeće Općine Breza na 
sjednici održanoj dana  25.09.2019. godine, d o n o s i 

 
Z A K LJ U Č A K 

I 
      USVAJA SE Izvještaj o održanoj manifestaciji „Bazenijada 2019“, zajedno sa finansijskim 
izvještajem. 

II 
 Zaključak objaviti u „Službenom glasniku Općine Breza“. 
 
Dostavljeno:                             PREDSJEDAVAJUĆI 
                                                                                           Općinskog vijeća  
1x Služba za fin.insp.poslove i opću upravu                Kadrić Memsud, s.r. 
1x Evidencija 
1x a/a 

Bosna i Hercegovina 
Federacija Bosne i Hercegovine 

Zeničko-Dobojski Kanton 
OPĆINA BREZA 
Općinsko vijeće 

                                                   Broj: 01/1-02-2251/19 
                                                     Breza, 25.09.2019. 
 
Na osnovu člana 19. stav 1. tačka 19.  Statuta Općine Breza (“Službeni glasnik Općine Breza”, 

broj: 8/09 – Prečišćeni tekst) i člana 9. Odluke o usklađivanju statusa Javnog preduzeća „Komunalno“ 
d.o.o. Breza sa Zakonom o javnim preduzećima u Federaciji Bosne i Hercegovine i Zakonom o 
privrednim društvima („Službeni glasnik Općine Breza, broj: 11/17) Općinsko vijeće Breza na sjednici 
održanoj dana 25.09.2019. godine, d o n o s i 

  
Z A K LJ U Č A K 

 
I 

DAJE SE SAGLASNOST Mamela Tariku, da u ime Osnivača a na prijedlog Općinskog 
načelnika predsjedava na  37. (tridesetsedmoj) sjednici Skupštine JP „Komunalno“ d.o.o. Breza sa 
sljedećim Dnevnim redom: 

1. Izbor radnih tijela sjednice Skupštine preduzeća (zapisničara i ovjerivača zapisnika), 

2. Razmatranje i usvajanje Zapisnik sa I. (prve) vandredne sjednice Skupštine JP „Komunalno“ 

d.o.o Breza, 

3. Davanje saglasnosti na tekst konkursa za Javni konkurs za imenovanje člana Nadzornog 

odbora JP „Komunalno“ d.o.o Breza (izvjestilac: Skupština), 

4. Donošenje Odluke o imenovanju Konkursne komisije za provođenje javnog konkursa za izbor i 

imenovanje člana Nadzornog odbora (izvjestilac: Skupština) 

II 
Prilikom glasanja po predloženim tačkama Dnevnog reda,ovlašteni punomoćnik će glasati: 

1. Davanje saglasnosti na tekst konkursa za Javni konkurs za imenovanje člana Nadzornog 

odbora JP „Komunalno“ d.o.o Breza (izvjestilac: Skupština),ovlašteni punomoćnik će glasati 

ZA 

2. Donošenje Odluke o imenovanju Konkursne komisije za provođenje javnog konkursa za izbor i 

imenovanje člana Nadzornog odbora u sastavu: 

- Dervišević Almir- predsjednik Komisije 

- Likić Ajsela- član Komisije 

- Bulbulušić Esmir- član Komisije, ovlašteni punomoćnik će glasati ZA 

III 
Zaključak objaviti u „Službenom glasniku Općine Breza“. 
 

  
DOSTAVLJENO:                                                                             PREDSJEDAVAJUĆI     
1x Služba za privredu                                                                          Općinsko vijeća                 
1X Općinski načelnik                                                                         Kadrić Memsud, s.r. 
1x JP „Komunalno“ d.o.o, Breza 
1x Predsjednik NO „Komunalno“ 
1x Mamela Tarik 
1x 01/1 
1x Arhiva 

Bosna i Hercegovina 
Federacija Bosne i Hercegovine 

Zeničko-Dobojski Kanton 
OPĆINA BREZA 
Općinsko vijeće 

Broj: 01/1-02-2287/19 
Breza, 25.09.2019.godine 

 
 Na osnovu člana 115. stav 3. Statuta Općine Breza (“Službeni glasnik Općine Breza”, 
broj: 8/09 – Prečišćeni tekst) prilikom razmatranja Operativnog programa održavanja cesta u 
zimskom periodu (period dvije zimske sezone, tj. od 15.11.2019.-15.03.2020 i 15.11.2020.-
15.03.2021. godine) Općinsko vijeće Breza na sjednici održanoj dana 25.09.2019. godine,    
d o n o s i 
 
  

Z A K LJ U Č A K 
 
 

I 
 

 
 DAJE SE SAGLASNOST na Operativni program održavanja cesta u zimskom periodu 
(period dvije zimske sezone, tj. od 15.11.2019.-15.03.2020 i 15.11.2020.-15.03.2021. 
godine). 

II 
 
 

Operativni program održavanja cesta u zimskom periodu (period dvije zimske sezone, 
tj. od 15.11.2019.-15.03.2020 i 15.11.2020.-15.03.2021. godine) nalazi se u Službi za 
privredu. 

 
III 

 
   Zaključak objaviti u „Službenom glasniku Općine Breza“.  
 
 
 
 
 
 
 
DOSTAVLJENO         PREDSJEDAVAJUĆI 
1x Služba za privredu                                                 Općinskog vijeća  
1x Služba CZ                                                           Kadrić Memsud, s.r.  
1x Evidencija 
1x a/a  

S A D R Ž A J 

 
204. Odluka o izmjenama i dopunama Odluke o pristupanju izradi Regulacionog plana 

        „Poljice“ 

205. Odluka o pristupanju izradi Zoning plana Resort naselja „Erići“ 

207. Odluka o uvjetima, načinu i postupku ponovne prodaje neizgrađenog gradskog 

        građevinskog zemljišta putem javnog nadmetanja – licitacije radi izgradnje stambeno- 

        poslovnog objekta (lokalitet – „Pijaca“) 

210. Zaključak o usvajanju Izvještaja o izvršenju Budžeta Općine Breza za prvih 6 mjeseci 

        2019. godine  

211. Zaključak o davanju saglasnosti na Finansijski plan Općinske izborne komisije Općine 

        Breza za 2020. godinu 

212. Finansijski plan Izborne komisije osnovne izborne jedinice 117-A- Breza za 2020. 

         godinu 

214. Zaključak o usvajanju Izvještaja o radu udruženja građana koja se finansiraju iz Budžeta 

        Općine Breza sa finansijskim izvještajem za period 01.01.2019.-30.06.2019. godine 

214. Zaključak o usvajanju Izvještaja o održanoj manifestaciji „Bazenijada 2019“, zajedno sa 

         finansijskim izvještajem 

215. Zaključak o davanju saglasnosti za predsjedavanje 37. redovnom Skupštinom JP 

       „Komunalno“ d.o.o Breza po predloženom dnevnom redu 

216. Zaključak o davanju saglasnosti na Operativni program održavanja cesta u zimskom 

        periodu (period dvije zimske sezone, tj. od 15.11.2019.-15.03.2020 i 15.11.2020.- 

        15.03.2021. godine) 

 

Izdavač: Općina Breza, Stručna Služba Općinskog vijeća, Ulica Bogumilska br.1. telefon: 

786-029, fax: 786-031. 


